
XIZMAT KO‘RSATISH 
SOHASIDA AHOLINING 
TADBIRKORLIK FAOLLIGINI 
OSHIRISH TENDENSIYALARI

Xudayarova Maftuna Shavkatovna
Toshkent davlat iqtisodiyot universiteti
Samarqand	filiali	tayanch	doktoranti

Annotatsiya: Dunyo jadal texnologik taraqqiyotga, iste’molchilarning xohish-istaklarining o‘zgarishiga va rivojlanayotgan 
bozor dinamikasiga moslashishda davom etar ekan, xizmat ko‘rsatish sohasida aholining tadbirkorlik faolligini ta’min-
lovchi tendensiyalarni tushunish juda muhimdir. Ushbu maqola xizmat ko‘rsatish sohasida aholining tadbirkorlik faolligini 
oshirish tendensiyalarini har tomonlama tahlil qilishga qaratilgan.

Kalit so‘zlar: xizmat ko‘rsatish sohasi, tadbirkorlik faoliyati, aholi, tendensiyalar, statistik ma’lumotlar tahlili, iqtisodiy o‘sish, 
ish o‘rinlari yaratish, innovatsiyalar.
Abstract: As the world continues to witness rapid technological progress, changes in consumer preferences and emerging 
market dynamics, it is very important to understand the trends that promote the entrepreneurial activity of the population 
in the service sector. This article is aimed at a comprehensive analysis of trends in increasing the entrepreneurial activity 
of the population in the service sector.

Key words: service sector, entrepreneurial activity, population, trends, statistical data analysis, economic growth, job 
creation, innovation.
Аннотация:	Поскольку	мир	продолжает	становиться	свидетелем	быстрого	технологического	прогресса,	изменения	
потребительских	предпочтений	и	динамики	развивающегося	рынка,	очень	важно	понимать	тенденции,	которые	
способствуют	предпринимательской	активности	населения	в	сфере	услуг.	Данная	статья	направлена	на	всесто-
ронний	анализ	тенденций	повышения	предпринимательской	активности	населения	в	сфере	услуг.

Ключевые	слова:	Сфера	услуг,	предпринимательская	деятельность,	население,	тенденции,	анализ	статистиче-
ских	данных,	экономический	рост,	создание	рабочих	мест,	инновации.

K I R I S H
Xizmat ko‘rsatish sohasi mamlakat iqtisodiyotining muhim qismidir. Bu ish o‘rinlari yaratish, iqtisodiy o‘sish, 

innovatsiyalar,	diversifikatsiya,	 ijtimoiy	 rivojlanish	va	global	 raqobatbardoshlilikni	 oshirish	kabi	 ko‘plab	afzal-
liklarga ega. Ushbu sektorda tadbirkorlik faoliyati iqtisodiy o‘sishni, yangi ish o‘rinlarini yaratish va ijtimoiy rivojla-
nishni ta’minlash uchun ulkan salohiyatga ega. Shu o‘rinda ta’kidlash lozimki, davlatimiz rahbari Shavkat Mirziy-
oyev	2022‒2026-yillarga	mo‘ljallangan	Yangi	O‘zbekistonning	taraqqiyot	stranegiyasida	“Tadbirkorlik	faoliyatini	
tashkil qilish va doimiy daromad manbalarini shakllantirish uchun sharoitlar yaratish, xususiy sektorning Yalpi 
ichki	mahsulotdagi	ulushini	80	foizga	va	eksportdagi	ulushini	60	foizga	yetkazish”1ni asosiy maqsadlardan biri 
sifatida belgilab berdi. Bu haqda so‘z yuritganda, mamlakatimizda har yili yaratilayotgan ish o‘rinlarining 90 
foizi xususiy sektor hissasiga to‘g‘ri kelishini ta’kidlash lozim. Hozirgi kunda ushbu tarmoqda 5 milliondan ziyod 
aholi, ayniqsa, yoshlarimiz mehnat qilayotgani uning nafaqat iqtisodiy, balki ijtimoiy hayotimizdagi o‘rni ham 
ortib borayotganini ko‘rsatadi. Shu boisdan ham agar biz iqtisodiyotimizni, ijtimoiy sohani yanada yuksaltiramiz 
desak, tadbirkorlikni rivojlantirish uchun barcha imkoniyat va sharoitlarni yaratib berishimiz zarur2 ekanligini 
ta’kidlagan. Shuningdek, xizmat ko‘rsatish sohasida tadbirkorlar duch keladigan muammolarni, masalan, bozor 
raqobati, me’yoriy-huquqiy bazalar va iste’molchilar talablarining o‘zgarishini ta’kidlash lozim. 

1	 “2022–2026-yillarga	mo‘ljallangan	yangi	O‘zbekistonning	taraqqiyot	stranegiyasi	to‘g‘risida”gi	O‘zbekiston	Prezidentining	PF-60-son	
Farmoni	28.01.2022-y.	

2	 Tadbirkorlikni	jadal	va	yanada	keng	rivojlantirish	uchun	barcha	sharoitlarni	yaratish	–	eng	muhim	vazifamizdir.	20.08.2021.	O‘zbekiston	
Respublikasi Prezidenti Shavkat Mirziyoyevning mamlakatimiz tadbirkorlari bilan ochiq muloqot shaklidagi uchrashuvda so‘zlagan 
nutqi.

yatga ega. Xizmat ko‘rsatish sohasida tadbirkorlik faolligini oshirish muhim bo‘lgan bir necha asosiy sabablar:
■ Ish o‘rinlari yaratish: Xizmat ko‘rsatish sohasi aholining ish bilan bandlik imkoniyatlarining asosiy 

manbai hisoblanadi. Bu sohada tadbirkorlikni rag‘batlantirish orqali ko‘proq korxonalar tashkil etish, 
yangi ish o‘rinlari yaratish va ishsizlik darajasini pasaytirish, kambag‘allikni qisqartirish kabi imkoni-
yatlarni yaratadi. Tadbirkorlik subyektlari, ko‘pincha, o‘zgaruvchan bozor talablariga moslashuvchanlik 
xususiyatiga	ega,	ular	o‘sishi	bilan	yangi	pozitsiyalarni	yaratadi.	Xalqaro	mehnat	tashkiloti	(XMT)	maʼlu-
motlariga	koʻra,	2020-yilda	jahon	bandligining	50%	dan	ortigʻi	xizmatlar	sohasiga	toʻgʻri	keladi3.

■ Iqtisodiy o‘sish: Xizmat ko‘rsatish sohasidagi tadbirkorlik faoliyati yangi tovarlar, xizmatlar va bozorlarni 
yaratish orqali iqtisodiy o‘sishni rag‘batlantiradi. Tadbirkorlar ko‘pincha foydalanilmagan imkoniyatlar va 
innovatsion yechimlarni aniqlab, raqobat va samaradorlikni oshiradi. Natijada, hududlardagi tadbirkorlik 
faolligi oshib, tadbirkorlik subyektlari soni kengayib borar ekan, ular umumiy iqtisodiy rivojlanish va 
farovonlikning oshishiga hissa qo‘shadi.

Xizmat ko‘rsatish sohasi ko‘pincha mamlakat yalpi ichki mahsulotining (YaIM) muhim qismini tashkil qiladi. 
Misol	uchun,	Qo‘shma	Shtatlarda	xizmat	ko‘rsatish	sohasi	2020-yilda	YaIMga	taxminan	80%	hissa	qo‘shdi	va	
bu uning iqtisodiy ahamiyatini aks ettirdi4.

Postindustrial jamiyat. Sanoatlashuv xizmatlar sohasini dunyoning barcha rivojlangan va bir qator rivo-
jlanayotgan mamlakatlarda YaIM hajmi bo‘yicha yetakchiga aylantirdi. Masalan, Rossiya va Qozog‘istonda 
xizmatlar	 sohasining	 YaIMdagi	 ulushi	 53	 %	 dan	 ortiqni	 tashkil	 etdi.	 O‘zbekistonda	 bu	 ko‘rsatkich	 2021-yil	
yakuniga	ko‘ra	39,6	%	ni	tashkil	etgan5.

■ Innovatsiya va moslashuvchanlik: Xizmat ko‘rsatish sohasidagi tadbirkorlar mijozlar ehtiyojlarini 
qondirishning yangi usullarini ishlab chiqish va mavjud xizmatlarni yaxshilash bo‘yicha innovatsi-
yalarning yaratuvchisi hisoblanadilar. Ularning tashabbuslari, ko‘pincha, creativ innovatsion texnologi-
yalar, biznes modellari va an’anaviy amaliyotlardan farqli yondashuvlarni keltirib chiqaradi. Ushbu yan-
gilik tarmoqning raqobatbardoshliligi va samaradorliligini oshiradi, iqtisodiy taraqqiyotga yordam beradi. 
Xizmat ko‘rsatish sohasi innovatsiyalar va samaradorlikni oshirish uchun asosdir. Iqtisodiy Hamkorlik va 
Taraqqiyot Tashkiloti (OECD) hisobotiga ko‘ra, ko‘plab mamlakatlarda xizmat ko‘rsatish sohalari yuqori 
sur’atlarda o‘sishni boshdan kechirgan, bu esa tadbirkorlik tashabbuslari va innovatsiyalari samarador-
likni oshirish salohiyatidan dalolat beradi6.

■ Diversifikasiya va barqarorlik: Xizmat ko‘rsatish sohasida tadbirkorlikni rag‘batlantirish iqtisodiyotni 
diversifikatsiya	 qilishga	 yordam	 beradi.	 Xizmat	 ko‘rsatishga	 yo‘naltirilgan	 turli	 xil	 biznes	 turlari	 bitta	
sanoat yoki tarmoqqa kamroq bog‘liq bo‘lgan yanada barqaror iqtisodiyotni yaratadi. 

■ Ijtimoiy va mintaqaviy rivojlanish: Kichik biznes va startaplar, ko‘pincha, o‘zlarining mahalliy hudud-
lari bilan yanada yaqinroq aloqada bo‘lib, muayyan ehtiyojlarni qondirishadi va hududdagi jamoatchilik 
ishtirokini rag‘batlantiradilar. Bundan tashqari, tadbirkorlik subyektlari tadbirkorlik rivojlanmagan hudud-
larda nomutanosiblikni kamaytirishga va inklyuziv iqtisodiy o‘sishga yordam beradi.

■ Global raqobatbardoshlilik: Tadbirkorlik faoliyatini rivojlantirish orqali mamlakatlar xalqaro bozorlarda 
raqobatbardoshliligini oshirishga xizmat qiladi. Tadbirkorlar eksportga yo‘naltirilgan xizmatlarni rivojlan-
tirishlari,	xorijiy	sarmoyalarni	jalb	qilishlari,	jahon	firmalari	bilan	hamkorlik	aloqalarini	o‘rnatishlari,	shu	
orqali xizmat ko‘rsatish sohasining ta’sir doirasi va ta’sirini kengaytirishlari mumkin. Xizmatlar xalqaro 
miqyosda tobora ko‘proq sotilmoqda va xizmat ko‘rsatish sohasidagi tadbirkorlik faoliyatining mamlakat 
eksporti va jahon savdosidagi ulushi oshib bormoqda. Jahon Savdo Tashkiloti (JST) ma’lumotlariga 
ko‘ra, 2019-yilda tijorat xizmatlari eksporti global tovar eksportining qariyb 25 foizini tashkil etdi7.

M A V Z U G A  O I D  A D A B I Y O T L A R  T A H L I L I 
Tadbirkorlik faoliyatini rivojlantirish bo‘yicha chop etilgan iqtisodiy manbalarda tadbirkorlik, aholining tadbir-

korlik faolligi, kambag‘allikni qisqartirish, aholining iqtisodiy faolligini oshirishga qaratilgan tushunchlar bo‘yicha 
turlicha	yondoshuvlar	mavjud.	Jumladan,	Professor	B.	Xo‘jayorovning	fikricha,	mehnatga	yaroqli	aholi	o‘rtasida	
yaxshi daromad olish, yaxshi yashashga intilish uchun harakatni shakllantirish lozimligi, buning uchun esa 
davlat tomonidan barcha sharoitlar yaratilishi, avvalambor, mukammal qonunchilik bazasi yaratilishi, jamiyatda 
barcha uchun teng bo‘lgan, o‘z imkoniyatlari, iste’dodini to‘liq namoyon qilishga ko‘mak beradigan tizim bo‘lishi 
shart ekanligini ta’kidlagan8.

3 Xalqaro mehnat tashkiloti (XMT), https://www.ilo.org/global/lang--en/index.htm.
4 Economic Impact Reports, https://wttc.org/research/economic-impact.
5	 O‘zbekiston	 Respublikasi	 Prezidenti	 huzuridagi	 Statistika	 agentligi,	 https://stat.uz/uz/?preview=1&option=com_dropfiles&for-

mat=&task=frontfile.download&catid=401&id=2748&Itemid=1000000000000.
6 Iqtisodiy hamkorlik va taraqqiyot tashkiloti (OECD), https://www.oecd.org.
7 Jahon savdo tashkiloti (JST), https://www.wto.org.
8	 https://zarnews.uz/uz/post/kambagallikni-qanday-kamaytiramiz

D. A. Shepherd va H. Patzeltning tadqiqotlariga ko‘ra, Barqaror tadbirkorlik faoliyati foyda olish uchun, 
kelajakdagi mahsulotlar, jarayonlar va xizmatlarni vujudga keltirish uchun imkoniyat izlash, tabiatni saqlash, 
hayotni qo‘llab-quvvatlash, jamiyatni saqlash bilan bog‘langan bo‘lib, bu yerda daromad jismoniy shaxslar, iqti-
sodiyot va jamiyat uchun iqtisodiy va iqtisodiy bo‘lmagan yutuqlarni yaratadi, deb hisoblaydi9.

S.Shane va Venkataraman izlanishlariga ko‘ra, tadbirkor aholini kim yangi tashkilot tuzsa, bu muammoning 
namunasi	deya	ta’riflaydi,	chunki,	bu	 ta’rifning	sababi	qilib,	 tadbirkorlikka	kirayotgan	shaxslar	o‘zgaruvchan-
liklarni hisobga olmasligi, deb tushuntiradi. Tadbirkorlikni rivojlantirish uchun tegishli tadqiqotlarni o‘rganmas-
likni kamchilik deb aytib o‘tgan10.

Jorj Vashington universitetining farovonlik iqtisodiyoti va kambag‘allikni o‘lchash bo‘yicha iqtisodchi pro-
fessori	Jeyms	Foster,	2023-yil	18-may	kuni	Toshkentda	bo‘lib	o‘tgan	“Kambag‘allikni	qisqartirish	bo‘yicha	ilg‘or	
tajribalarni tatbiq etish” II Xalqaro forumida, kambag‘allikni qisqartirishning asosiy va eng muhim omillaridan 
biri	 bu	 –	 ta’lim,	 deb	 hisoblaydi.	 Shundan	 kelib	 chiqib,	mamlakatingiz	 avvalo	 ta’limga	 jiddiy	 e’tibor	 qaratishi	
kerakligini, chunki, kambag‘allikni keltirib chiqaruvchi omillar sirasiga eng avvalo savodxonlik darajasi kirishiga 
alohida e’tibor qaratgan. Umuman olganda, ta’lim, yosh va kasb kabi omillar insonlar daromadlari tabaqalan-
ishida asosiy sabab va birgina oliy ta’lim olganlik, kambag‘allik va minimal qashshoqlikdan saqlanishga imkon 
yaratadi deya alohida ur’gu berib o‘tgan11.

T A D Q I Q O T  M E T O D O L O G I YA S I 
Xizmat ko‘rsatish sohasida aholining tadbirkorlik faolligini oshirish tendensiyalarini o‘rganish doirasida 

ushbu tadqiqot statistik ma’lumotlarni tahlil qilish yondashuvidan foydalanadi. Tadqiqot metodologiyasi quyidagi 
asosiy komponentlarni o‘z ichiga oladi:

■ Ma’lumot to‘plash: Birinchi qadam xizmat ko‘rsatish sohasidagi tadbirkorlik faoliyati bilan bog‘liq tegishli 
ma’lumotlarni to‘plashni o‘z ichiga oladi. Bu xizmatlarga asoslangan korxonalar soni, bandlik statisti-
kasi, investitsiya shakllari va boshqa tegishli iqtisodiy ko‘rsatkichlar haqidagi ma’lumotlarni o‘z ichiga 
olishi	mumkin.	 Bundan	 tashqari,	 xizmat	 ko‘rsatish	 sohasida	 ishtirok	 etgan	 shaxslarning	 demografik	
omillari, ta’lim darajasi va oldingi biznes tajribasi to‘g‘risidagi ma’lumotlar to‘planadi.

■ Ma’lumotlarni tayyorlash: Yig‘ilgan ma’lumotlar tartibga solinadi va tahlilga tayyorlanadi. Bu ma’lumo-
tlarni saralash, yetishmayotgan qiymatlarni tekshirish va kerak bo‘lganda o‘zgaruvchilarni o‘zgartirishni 
o‘z ichiga olishi mumkin. Tayyorlangan ma’lumotlar to‘plami statistik tahlil uchun asos bo‘lib xizmat 
qiladi.

T A H L I L  V A  N A T I J A L A R 
Bozor munosabatlarining rivojlanishi, shuningdek, mamlakatimizda amalga oshirilayotgan ijtimoiy-iqtisodiy 

islohotlar sharoitida xizmatlar sohasida sezilarli o‘zgarishlar kuzatilmoqda.
O‘zbekistonda	2018-yilga	nisbatan	(150,9	trln.	so‘m)	2022-yilda	(357,6	trln.	so‘m)	ko‘rsatilgan	bozor	xizmat-

lari	hajmi	206,7	trln.	so‘mga	oshdi.	2018-yildan	2022-yilga	qadar	bo‘lgan	davrda	ko‘rsatilgan	bozor	xizmatlari	
hajmining	o‘sish	surʼati	175,9	%	ga	yetdi12.

■ Yalpi ichki mahsulotga qo‘shayotgan hissasi: O‘zbekiston yalpi ichki mahsulotiga xizmat ko‘rsatish 
sohasi tobora muhim hissa qo‘shmoqda. O‘zbekiston Davlat statistika qo‘mitasi ma’lumotlariga ko‘ra, 
so‘nggi o‘n yillikda xizmatlar sohasining yalpi ichki mahsulotdagi ulushi muttasil ortib bormoqda. 2022-
yil	yakunlariga	ko‘ra,	xizmatlar	sohasining	O‘zbekiston	Respublikasi	YAIMdagi	ulushi	41,5	%	ni	tashkil	
etdi13.

■ Ish bilan ta’minlash imkoniyatlari: Xizmat ko‘rsatish sohasining kengayishi O‘zbekistonda ko‘plab 
ish o‘rinlari yaratilishiga olib keldi. Turizm, moliya, axborot texnologiyalari va professional xizmatlar kabi 
xizmat ko‘rsatish sohalarida ish o‘rinlari soni ortib, mamlakatda bandlik o‘sishiga hissa qo‘shmoqda.

■ Turizm sektorini rivojlantirish: O‘zbekiston iqtisodiy o‘sish va yangi ish o‘rinlari yaratish salohiya-
tini e’tirof etgan holda turizm sohasini rivojlantirishga katta e’tibor qaratmoqda. Hukumat mahalliy va 
xalqaro	sayyohlarni	jalb	qilish	boʻyicha	turli	chora-tadbirlarni	amalga	oshirdi,	jumladan,	viza	tartib-tao-
millarini	soddalashtirish,	infratuzilmani	yaxshilash	va	madaniy	meros	obyektlarini	targʻib	qilish	kabilar.	

9	 Shepherd,	D.	A.,	&	Patzelt,	H.	(2011).	The	New	Field	of	Sustainable	Entrepreneurship:	Studying	Entrepreneurial	Action	Linking	“What	
Is to Be Sustained” with “What Is to Be Developed”. Entrepreneurship Theory and Practice, 35(1), 137-163.

10	 Shane,	S.,	&	Venkataraman,	S.	(2000).	The	Promise	of	Entrepreneurship	as	a	Field	of	Research.	Academy	of	Management	Review,	
25(1), 217-226.

11	 file:///C:/Users/E-MaxPCShop/Zotero/storage/PWVDAEV9/jeyms-foster-kambagallikni-qisqartirishning-asosiy-va-eng-muhim-omil-
laridan-biri-bu-talim_48461.html

12 O‘zbekiston Respublikasi Prezidenti huzuridagi Statistika agentligi, https://stat.uz 
13 https://stat.uz 

ishiga olib keldi.

1-grafik: 2018‒2022-yillarda O‘zbekiston Respublikasida xizmatlar sohasining asosiy ko‘rsatkichlari dinamikasi14

2-grafik: O‘zbekiston Respublikasiga turistik maqsadlarda kelgan chet el fuqarolari15

2022-yilda	 O‘zbekiston	 Respublikasiga	 kelgan	 xorijiy	 fuqarolar	 soni	 jami	 5	 232,8	 ming	 nafarni	 tashkil	
etgan.	2021-yilga	nisbatan	ularning	soni	2,8	barobarga	oshgan.	2022-yil	davomida	chet	eldan	kelganlarning	
eng	katta	qismi	uchinchi	chorakka	to‘g‘ri	kelgan	–	1	710,9	ming	kishi,	bu	ularning	umumiy	sonidan	32,7	%	ini	
tashkil qilgan.

■ Elektron tijorat va raqamli xizmatlar: Texnologiyaning jadal rivojlanishi va internetdan foydalanish 
ko‘rsatkichlarining ortishi O‘zbekistonda elektron tijorat va raqamli xizmatlarning o‘sishiga turtki bo‘ldi. 
Onlayn	platformalar,	 raqamli	 toʻlov	 tizimlari	va	mobil	 ilovalar	ommalashib,	elektron	 tijorat,	oziq-ovqat	
yetkazib berish, transport va moliyaviy xizmatlar kabi turli xizmatlarni taqdim etish sezilarli darajada 
rivojlanib bormoqda.

14 O‘zbekiston Respublikasi Prezidenti huzuridagi Statistika agentligi ma’lumotlari asosida shakllantiriladi.
15	 uzbektourism.uz	maʼlumotlari	asosida	shakllantiriladi.

3-grafik: O‘zbekistonda axborot va aloqa sohasidagi xizmatlar hajmi (mlrd.so‘m hisobida)16

2023-yil	1-yanvar	holatiga	ko‘ra,	“Аloqa	va	axborot”	faoliyati	bilan	shug‘ullanuvchi	korxona	va	tashkilotlar	
soni	12,2	ming	birlikka	yetdi,	shundan	11,8	ming	birligi	kichik	tadbirkorlik	subyektlari	hisoblanadi17.

2022-yilda aloqa va axborotlashtirish xizmatlari hajmi 22 917,6 mlrd. so‘m darajasida qayd etildi va 2021-
yilga	nisbatan	o‘sish	surʼati	125,5	%	ni	tashkil	etdi.

■ Davlat tomonidan qo‘llab-quvvatlash: O‘zbekiston hukumati xizmat ko‘rsatish sohasining o‘sishiga 
yordam beradigan islohotlar va siyosatlarni amalga oshirdi. Bu me’yoriy-huquqiy hujjatlarni tartibga 
solish, ishbilarmonlik muhitini yaxshilash, moddiy rag‘batlantirish, tadbirkorlik va xizmat ko‘rsatish 
sohasini rivojlantirishni qo‘llab-quvvatlash bo‘yicha ixtisoslashtirilgan idora va muassasalar tashkil 
etishni o‘z ichiga oladi. 

■ Xorijiy investitsiyalar: O‘zbekistonda xizmat ko‘rsatish sohasining o‘sishi xorijiy sarmoyalarni, xus-
usan, turizm, va telekommunikatsiya kabi sohalarga jalb qildi. Xalqaro kompaniyalar va sarmoyadorlar 
mamlakatning o‘sib borayotgan iste’mol bozoriga kirishga va qulay ishbilarmonlik muhitidan foydalan-
ishga qiziqish ortib bormoqda. 

Mamlakatimizda, asosan, kichik biznes subyektlari sonida tadbirkorlik faolligi oshishi yaqqol kuzatilmoqda. 
Kichik tadbirkorlik sektori xizmatlar sohasida iqtisodiyotning barqaror o‘sishiga, yangi ish o‘rinlarini yaratishga, 
daromadlarni	oshirishga	va	aholi	farovonligini	taʼminlashga	yordam	beradi.

4-grafik: Kichik tadbirkorlik subyektlari tomonidan ko‘rsatilgan xizmatlar hajmi va uning o‘sish surati 
dinamikasi18

2022-yida kichik tadbirkorlik subyektlari tomonidan ko‘rsatilgan xizmatlar hajmi 173 157,7 mlrd. so‘mga 
teng	bo‘lib,	ko‘rsatilgan	bozor	xizmatlarining	umumiy	hajmida	ularning	ulushi	48,4	%	ni,	shu	jumladan,	19,4	%	
ini	kichik	korxona	va	mikrofirmalar	tashkil	etdi.	

Ta’kidlash joizki, O‘zbekistonda xizmat ko‘rsatish sohasi sezilarli o‘sishni ko‘rsatgan bo‘lsa-da, xizmatlar 
sifatini oshirish, malaka va kadrlar tayyorlashni oshirish, infratuzilmadagi kamchiliklarni bartaraf etish kabi 
hal qilinishi kerak bo‘lgan vazifalar mavjud. Biroq, hukumatning olib borayotgan iqtisodiy islohotlari va xizmat 

16 O‘zbekiston Respublikasi Prezidenti huzuridagi Statistika agentligi, https://siat.stat.uz 
17 O‘zbekiston Respublikasi Prezidenti huzuridagi Statistika agentligi, https://stat.uz 
18 O‘zbekiston Respublikasi Prezidenti huzuridagi Statistika agentligi, https://stat.uz/uz 

yangi imkoniyatlar yaratmoqda. Aholining xizmat ko‘rsatish sohasida tadbirkorlik faolligini oshirish tendensi-
yalari xizmat ko‘rsatish sohasida tadbirkorlik subyektlarining o‘sishi va rivojlanishiga yordam beradigan qon-
uniyat va omillarni anglatadi. Xizmat ko‘rsatish sohasida tadbirkorlik faolligini oshirish tendensiyalari sifatida 
quyidagilarni aytib o‘tish mumkin: 

Iste’molchilarning afzalliklarini o‘zgartirish: iste’molchilarning xatti-harakatlari va afzalliklaridagi o‘zgarishlar 
xizmat ko‘rsatish sohasidagi biznes faolligini shakllantirishda muhim rol o‘ynaydi. Iste’molchi talablari o‘zgargan 
sari shaxsiy tajriba, qulaylik va qo‘shimcha qiymatli xizmatlarga e’tibor ortib bormoqda. Ushbu o‘zgaruvchan 
ehtiyojlarni aniqlay oladigan va qondira oladigan tadbirkorlar xizmat ko‘rsatish sohasida rivojlanish imkoniyatiga 
ega.

■ Texnologik yutuqlar: Raqamli platformalar, mobil ilovalar va onlayn bozorlar xizmatlar ko‘rsatishni 
o‘zgartirib, tadbirkorlarga kengroq auditoriyani qamrab olish va innovatsion yechimlarni taqdim etish 
imkonini berdi. Texnologiyani qo‘llash va undan foydalanish ko‘pincha ushbu sohada ishbilarmonlik 
faolligini oshirishning hal qiluvchi jihati hisoblanadi.

■ Hamkorlik: Hamkorlik va tajriba almashish xizmat ko‘rsatish sohasiga sezilarli ta’sir ko‘rsatdi. Teng-
doshlar ya’ni teng darajada ketayotgan tadbirkorlik subyektlari bilan muloqot almashishni osonlashtir-
adigan platformalar tadbirkorlik faoliyati uchun yangi imkoniyatlar yaratdi. 

■ Ixtisoslashgan bozor: Xizmat ko‘rsatish sohasida ixtisoslashuv tendentsiyasi o‘sib bormoqda. Noyob 
ehtiyojlar yoki imtiyozlarga ega bo‘lgan aniq mijozlar segmentlarini aniqlash orqali tadbirkorlar ularni 
raqobatchilardan ajratib turadigan va sodiq mijozlar bazasini jalb qiladigan maxsus xizmatlarni ishlab 
chiqishi mumkin.

■ Barqaror va mas’uliyatli biznes: Iste’molchilar tobora ko‘proq barqarorlik va ijtimoiy mas’uliyatga ega 
korxonalardan	xizmatlarni	izlaydi.	Ekologik	toza,	axloqiy	va	ijtimoiy	ta’sirga	ega	xizmatlarni	takliflariga	
kiritadigan tadbirkorlar ushbu qadriyatlarni birinchi o‘ringa qo‘yadigan mijozlarni jalb qilishi va shu bilan 
biznes faolligini oshirishi mumkin.

■ Qo‘llab-quvvatlovchi tizim va siyosatlar: Biznesni ro‘yxatdan o‘tkazish jarayonlarini soddalashtirish, 
byurokratiyani kamaytirish va qulay soliq siyosatini amalga oshirish kirish to‘siqlarini kamaytirishi va 
jismoniy shaxslarni xizmat ko‘rsatishga yo‘naltirilgan korxonalarni boshlashga rag‘batlantirishi mumkin. 
Bundan tashqari, intellektual mulk huquqlarini himoya qilish va adolatli raqobatni ta’minlash tadbirkorlar 
uchun teng sharoit yaratishga yordam beradi.

■ Ta’lim va o‘qitish: Tadbirkorlikka intiluvchilarni xizmat ko‘rsatish sohasiga xos zarur bilim va ko‘nik-
malar beradigan maqsadli ta’lim va o‘quv dasturlarini ta’minlash juda muhimdir. Tadbirkorlik kurslari, 
seminarlar va biznes trening dasturlari odamlarga ishbilarmonlik, mijozlarga xizmat ko‘rsatish ko‘nik-
malari, marketing tajribasi va boshqa muhim vakolatlarni rivojlantirishga yordam beradi. Xususan, dav-
latimiz rahbari Shavkat Mirziyoyevning 2020-yil 27-fevraldagi videoselektor yig‘ilishidagi chiqishida, 
“Kambag‘allikni qisqartirish  ish haqi yoki nafaqalar miqdorini oshirish, ommaviy kreditlar berishni 
anglatmaydi. Avvalo, aholini kasb-hunarga o‘rgatish, moliyaviy savodxonligini oshirish, aholini tad-
birkorlik bilan shug‘ullanishga undash, infratuzilmani, ta’lim va davolash sifatini yaxshilash, manzilli 
ko‘mak	berish	tizimini	joriy	etish	zarur”,	kabi	fikrlarni	ta’kidlab	ustuvor	vazifa	sifatida	belgilab	berdi.19

■ Moliyalashtirish: Xizmat ko‘rsatish sohasi tadbirkorlari uchun maxsus kredit dasturlari, grantlar va 
venchur kapital fondlarini tashkil etish zarur moliyaviy yordamni ta’minlashi mumkin. Bundan tashqari, 
moliya institutlari bilan hamkorlikni rivojlantirish va qulay kredit siyosatini yaratish kapitalga kirishni 
osonlashtirishi mumkin.

■ Biznes inkubatorlar va kovorking maydonlari: Xizmat ko‘rsatish sohasi startaplarini qo‘llab-quvvat-
lashga bag‘ishlangan biznes inkubatorlar va kovorking maydonlarini tashkil etish qimmatli resurslar 
va tarmoq imkoniyatlarini yaratadi. Bu joylar infratuzilma, o‘qitish, soha mutaxassislari bilan muloqot, 
tajriba almashish, innovatsiyalar va tadbirkorlikni rivojlantiruvchi hamkorlik muhitini taqdim etadi.

■ Raqamli va texnologik imkoniyatlar: Tadbirkorlarni raqamli platformalar, elektron tijorat, onlayn mar-
keting va mobil ilovalardan foydalanishga rag‘batlantirish ularga kengroq mijozlar bazasini qamrab 
olish, xizmatlar ko‘rsatishni yaxshilash va samaradorlikni oshirishga yordam beradi. Shuningdek, tad-
birkorlar	o‘zaro	bog‘lanishi,	fikr	almashishi	va	hamkorlik	qilishi	mumkin	bo‘lgan	platformalar,	tadbirlar	va	
uyushmalarni	yaratish	ularning	muvaffaqiyatga	erishish	imkoniyatlarini	oshirishga	xizmat	qiladi.

19 uza.uz›oz/posts/yangi-ozbekistonning-barpo-…

■ Marketing va reklama: Xizmat ko‘rsatish sohasi tadbirkorligining qiymati va afzalliklarini marketing va 
reklama xizmatlari orqali targ‘ib qilish jismoniy shaxslarni ushbu sohada biznes tashabbuslarini bosh-
lashga	 ilhomlantirishi	 va	 rag‘batlantirishi	mumkin.	Muvaffaqiyatli	 biznes	 tajribalarini	 ulashish,	 xizmat	
ko‘rsatish sohasi korxonalarining iqtisodiy ta’sirini ko‘rsatish va namunalar yaratish intiluvchan tadbir-
korlarni rag‘batlantirishi mumkin.

■ Eksportni qo‘llab-quvvatlash: Xizmat ko‘rsatish sohasi tadbirkorlariga xalqaro bozorlarga chiqish 
uchun yordam va ko‘rsatmalar berish o‘sish imkoniyatlarini ochadi. Eksportni rag‘batlantirish dasturlari, 
bozorni o‘rganish bo‘yicha yordam va savdo missiyalari tadbirkorlarga o‘z mijozlar bazasini milliy cheg-
aralardan tashqarida kengaytirishga yordam beradi.

Ushbu strategiyalar birgalikda amalga oshirilganda, xizmat ko‘rsatish sohasida tadbirkorlik faolligini 
rag‘batlantiradigan tizimni yaratishi mumkin. Bu yondashuvlarni mahalliy hududlardagi muayyan ehtiyojlar, 
muammolar va imkoniyatlardan kelib chiqib moslashtirish muhim.

X U L O S A  V A  T A K L I F L A R 
Aholining xizmat ko‘rsatish sohasida tadbirkorlik faolligini oshirish tendensiyalari xizmat ko‘rsatish sohasida 

tadbirkorlik tashabbuslarining o‘sishi va rivojlanishiga yordam beradigan qonuniyat va omillarni nazarda tutadi. 
Bu tendensiyalar iste’molchilarning xohish-istaklarini o‘zgartirish, texnologik yutuqlar, hamkorlik va tajriba 
almashish, ixtisoslashgan bozorlar, barqaror va ijtimoiy mas’uliyatli biznes, qo‘llab-quvvatlovchi tizim va siyosat, 
shuningdek, moliyalashtirish amaliyotlari, biznesni rivojlantirish dasturlari, ta’lim va o‘qitish imkoniyatlarini o‘z 
ichiga oladi. Ta’lim va o‘qitish intiluvchan tadbirkorlarni zarur bilim va ko‘nikmalar bilan ta’minlaydi, maqsadli 
moliyalaviy ta’minot imtiyozlari moliyaviy yordam beradi va qo‘llab-quvvatlovchi siyosat muhiti kirish to‘siqlarini 
kamaytiradi, yangi tadbirkorlarnini rag‘batlantiradi va aholining tadbirkorlik faolligini oshiradi.

Xizmat ko‘rsatish sohasi tadbirkorlari innovatsiyalar va tadbirkorlikni rivojlantirish uchun infratuzilma, tad-
birkorlik savodxonligini oshiradigan biznes treninglar, soha mutaxassislaridan foydalanish imkoniyatlari va ham-
korlik muhitiga muhtoj. Bilim almashish va hamkorlik biznes rivojlanishiga xizmat qiladi. Raqamli va texnologik 

